
Skandaproktam Shivarchanopadesham

ஸ்கந்த³ப்ரோக்தம் ஶிவார்சநோபதே³ஶம்

(ஶிவரஹஸ்யாந்தர்க³தே மஹாதே³வாக்²யே)

ஶிவமிஷ்ட்வா நர: ஸோऽபி ப்ரயாதி பரமாம் க³திம் ।
ஶிவம் ஸர்வத்ர ஸம்பூஜ்ய ஸவிஶேஷம் ஸவிஸ்தரம் ॥ 38॥
அஶ்வமேதா⁴யுதம் புண்யம் லப⁴தே நாத்ர ஸம்ஶய: ।
ஸரித்ஸமுத்³ரதீரேஷு பர்வதேஷு வநேஷு ச ॥ 39॥
கி³ரிகந்த³ரது³ர்கே³ஷு க³ஹ்வரேஷு வநேஷு ச ।
புஷ்கரிண்யாம் ததா²ऽந்யத்ர தீர்தா²யதநஸம்ஶ்ரயே ॥ 40॥
யத்ர வா ரமதே பு³த்³தி⁴ஸ்தத்ரைவ ஶிவமர்சயேத் ।
ஸர்வயஜ்ஞேஷு யத்புண்யம் லப⁴தே நாத்ர ஸம்ஶய: ॥ 41॥
ய:ஸமர்சயதே ப⁴க்த்யா தஸ்ய புண்யம் ததோऽதி⁴கம் ।
அதோ விநாபி மந்த்ரேண புண்யராஶி: ப்ரகீர்தித: ॥ 42॥
ஸ்யாத³யம் மந்த்ரஸம்யுக்த: புண்யம் ஶதகு³ணாதி⁴கம் ।
தஸ்மாந்மந்த்ரேண ஶர்வாய ஸ்நாநக³ந்த⁴ப²லாதி³கம் ॥ 43॥
பூ⁴ம்யஶ்வரத²வஸ்த்ரம் ச ஹேமாத்³யாதி³ நிவேத³யேத் ।
ஜப்யோ நம: ஶிவாயேதி மந்த்ர:ஸர்வார்த²ஸாத⁴க: ॥ 44॥
ஸர்வமந்த்ராதி⁴கஶ்சாயமோங்காராத்³ய:ஷட³க்ஷர: ।
ஶிவோ நாந்தர்ப³ஹிர்யஸ்மாத்³ வ்யாப்தம் ஸர்வம் சராசரம் ॥ 45॥
ஜக³த³மிதி யத்³ப்³ரூதே தஸ்மாதோ³மிதி ஸ ஸ்ம்ரு’த: ।
அயமர்தோ²ஹி திஸ்ரு’பி⁴ர்மாத்ரு’பி:⁴ பரிகீ³யதே ॥ 46॥
ப்³ரஹ்மா ஹரிஶ்ச ருத்³ரஶ்ச மாத்ரு’பி⁴ஸ்தத்ப்ரகீர்திதா: ।
த³க்ஷிணாங்கே³ ப⁴வேத்³ப்³ரஹ்மா ஹரிர்வாமாங்க³ஸம்ப⁴வ: ॥ 47॥
ஹ்ரு’த³யாந்நிர்க³தோ ருத்³ரோ ப்³ரஹ்மவிஷ்ணுப்ரபோ³த⁴க: ।
ஜக³த்ஸ்ரு’ஷ்டிகரோ ப்³ரஹ்மா விஷ்ணுர்லோகவிமோஹந: ॥ 48॥

அநுக்³ரஹபரோ நித்யம் நீலருத்³ர: ஶிவாத்மக: ।
த்ரிபி⁴ரேதைர்ஜக³த்³வ்யாப்தம் காரணைராத்மமூர்திபி: ⁴ ॥ 49॥
ஶிவஸ்ய மாதரஶ்சைதா:ஸர்வலோகப்ரபூஜிதா: ।
ஏதா ஏவ த்ரயோ வேதா³ஸ்த்ரயோ லோகாஸ்த்ரயோ கு³ணா: ॥ 50॥
த்ரயோऽக்³நய: த்ரிவர்க³ஶ்ச யச்சாந்யஜ்ஜக³தி ஸ்தி²தம் ।
அர்த⁴மாத்ராபரோ ருத்³ர: ஶிவ: பரமகாராண: ॥ 51॥
தஸ்மாதே³தத்ஸமுத்பந்நம் ஜக³த: காரணத்ரயம் ।
ஸர்வயஜ்ஞபர: ஶுத்³தோ⁴ நமஸ்காரோ மஹாமக:² ॥ 52॥
நமஸ்காராத்மயஜ்ஞேந தஸ்மாத்ஸம்பூஜயேச்சி²வம் ।
அஜ்ஞாநமஶிவம் த்வஸ்ய ஸர்வது:³கா²லயம் யத: ॥ 53॥
ஸ்வபா⁴வாத்தத³பாயோ ஹி தஸ்மாத்³ருத:³ பர: ஶிவ: ।
நம: ஶிவாய ஶாந்தாய காரணத்ரயஹேதவே ॥ 54॥
நிவேத³யாமி சாத்மாநம் முக்த்யை ச பரமேஶ்வரம் ।
உக்த்வா நம: ஶிவாயேதி முச்யதே ஸர்வப³ந்த⁴நாத் ॥ 55॥
யஸ்மாத்தஸ்மாத்ஸதா³ மந்த்ரமோங்காராத்³யம் மநும் ஸ்மரேத் ।
ஸர்வதா³ஸர்வகார்யேஷு க்ஷுதநிஷ்டோ² வநாதி³ஷு ॥ 56॥
த⁴ந்யோ நம: ஶிவாயேதி கி³ரமுக்த்வா ஶிவம் பத³ம் ।
ய:ஸர்வவித்ப்ரபு³த்³தா⁴த்மா ப்ராணாந்தே து ஸக்ரு’த்ஸ்மரேத் ॥ 57॥
ப⁴க்த்யோம் நம: ஶிவாயேதி ஸ க³ச்சே²த்பரமாம் க³திம் ।
பாட்²யேநாபி நமஸ்கார: ப்ரயுக்த: ஶூலபாணயே ॥ 58॥
ஸம்ஸாரஸ்த²ர்ணப³ந்தா⁴நாமுச்சே²த³நகரோ ப⁴வேத் ।
அபவித்ர: பவித்ரோ வா ஸர்வாவஸ்தா²ம் க³தோऽபி வா ॥ 59॥
ய:ஸ்மரேத்ஸம்யதோ நித்யம் ஸ பா³ஹ்யாப்⁴யந்தர: ஶுசி: ।
ஸ்மரணாதே³வ ருத்³ரஸ்ய பாபஸங்கா⁴தஜம் பரம் ॥ 60॥
ஶததா⁴ பே⁴த³மாயாதி கி³ரிர்வஜ்ரஹதோ யதா² ।
ஸர்வேஷாம் ஶிவப⁴க்தாநாமஶேஷார்த²ப்ரஸித்³த⁴யே ॥ 61॥
மந்த்ரமாஹ ஶிவ:ஸாக்ஷாத³ஶேஷார்த²நிப³ந்த⁴நம் ।

ஸத்³பீ³ஜம் ஸர்வவித்³யாநாமாத்³யம் ப்³ரஹ்ம பராத்பரம் ॥ 62॥
ஸர்வஸாத⁴நகோ மந்த்ர: ஶிவஸூத்ரம் ஷட³க்ஷர: ।
தஸ்மாத³நேந மந்த்ரேண ப்ரகுர்வீத ஶிவார்சநம் ॥ 63॥
தத்ர தே³ஶே ந து³ர்பி⁴க்ஷம் ந ச மாரீ ப்ரவர்ததே ।
நாகாலே ம்ரியதே கஶ்சித் பூஜ்யதே யத்ர ஶங்கர: ॥ 64॥
தீ³க்ஷித:ஸூத்ரமந்த்ரஜ்ஞோ யோऽர்சயேத்து ஸதா³ஶிவம் ।
ஸ ச யத்ப²லமாப்நோதி ததே³காக்³ரமநா: ஶ‍்ரு’ணு ॥ 65॥
ஈஶ்வர உவாச ।
ய: பூஜயேச்ச²ஶிகலாऽமலமௌலி லிங்க³ம்
ப⁴ஸ்மாக்ஷத்⁴ரு’த் ப்ரதி²தபர்வஸு ஶர்வமேகம் ।
ஸர்வைஶ்ச பாதகவரை:ஸ விமுக்த ஈஶே
ஸம்ஸாரகோ⁴ரவிஷஸர்பமுகா²பி⁴லக்³ந: ॥ 66॥
॥ இதி ஶிவரஹஸ்யாந்தர்க³தே ஸ்கந்த³ப்ரோக்தம் ஶிவார்சநோபதே³ஶம் ஸம்பூர்ணம்
॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 42

ஸ்கந்த³ப்ரோக்தம் ஶிவபர்வபூஜாகத²நம் । 38-66॥

